
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ, ԱՐԱՐԱՏԻ, ԱՐՄԱՎԻՐԻ,  ԳԵՂԱՐՔՈՒՆԻՔԻ, ԿՈՏԱՅՔԻ, ՇԻՐԱԿԻ, ՍՅՈՒՆԻՔԻ ԵՎ ՎԱՅՈՑ ՁՈՐԻ 
 ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	թիվ 01/9-1/21542-2022

	1.   Նախագծով ՀՀ կառավարության պատվիրատվությամբ նախատեսված 12007 միջոցառման գծով ներկայացված նվազեցումը հնարավոր չէ կատարել՝ Նախագծում ներառված ծախսային միջոցառման՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումը չկատարելու և տարեկան մնացորդը չբավարարելու պատճառներով: Այս կապակցությամբ հարկ է նշել, որ ՀՀ տարածքային կառավարման և նթակառուցվածքների նախարարության կողմից 30.11.2022թ. N ԳՍ/23.1/31161-2022 գրությամբ շրջանառության մեջ է դրվել ՀՀ կառավարության մեկ այլ որոշման նախագիծ, որով առաջարկվել է «1049. Ճանապարհային ցանցի բարելավում» ծրագրի «11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման գծով առաջացած 1,312,283.3 հազար դրամի տնտեսում/խնայողությունն ուղղել ՀՀ կառավարության պատվիրատվությամբ նախատեսված «12007. ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառմանը՝ սուբվենցիոն ծրագրերի հետագա ֆինանսավորման համար։ Ուստի այս պարագայում առաջարկում ենք հիշյալ նախագիծը հավանության արժանանալուց հետո նոր միայն անդրադառնալ գումարի հատկացման վերաբերյալ երկրորդՆախագծի ընդունմանը կամ քննարկել վերը նշված ՀՀ կառավարության երկու որոշման նախագծերը միավորելու հնարավորության հարցը

ա) ՀՀ Կոտայքի մարզի Հրազդան համայնքի ճանապարհաշինական աշխատանքների մասով միջոցառման գծով ՀՀ պետական բյուջեից տրամադրվող գումարն անհրաժեշտ է ճշտել, նկատի ունենալով, որ Նախագծին կից ներկայացված ՀՀ պետական բյուջեից համաֆինանսավորման չափի հաշվարկման աղյուսակում և նախագծանախահաշվային փաստաթղթերի փորձաքննության և եզրակացության տրամադրման ծառայությունների մատուցման ու տեխնիկական հսկողության ծառայությունների ձեռք բերման պետական գնման պայմանագրերում նշված ցուցանիշների միջև առկա են տարբերություններ,
բ)  ՀՀ Գեղարքունիքի «Մարտունի համայնքի Ծովինար, Զոլաքար, Վաղաշեն, Գեղհովիտ, Ն. Գետաշեն, Ծակքար և  Ձորագյուղ բնակավայրերի փողոցներում լուսավորության համակարգերի կառուցում /Ծովինար, Գեղհովիտ, Ն. Գետաշեն և  Ձորագյուղ բնակավայրեր/» միջոցառման շրջանակներում Գեղհովիտ բնակավայրում իրականացվելիք աշխատանքների գծով Նախագծին կից ներկայացված չեն դրական եզրակացություն ունեցող  նախագծանախահաշվային փաստաթղթերը, 
գ) ՀՀ Վայոց ձորի «Եղեգնաձոր համայնքի  Գլաձորյան փողոցի 380մ հատվածի, Կամոյի փողոցի  2-րդ նրբանցքի 210մ, Մոմիկի փողոցի I-ին նրբանցքի 270 մ, Կոմիտաս և Մյասնիկյան փողոցների ասֆալտապատում» միջոցառման գծով Նախագծին կից ներկայացված նախագծանախահաշվային փաստաթղթերի համաձայն իրականացվելիք աշխատանքների նախահաշվային արժեքը (որի մեջ ներառված են աշխատանքների,  տեխնիկական և հեղինակային հսկողության ծառայությունների գծով գումարները) կազմում է 73.8 մլն դրամ, մինչդեռ իրականացվելիք աշխատանքների մասով կնքվել է 87.7 մլն դրամի կապալի, տեխնիկական և հեղինակային հսկողության ծառայությունների մատուցման պետական գնման պայմանագրեր։ Ուստի նշվածով պայմանավորված առաջարկում ենք ճշտել ՀՀ պետական բյուջեից համաֆինանսավորման չափը։    

	 Ընդունվել է ի գիտություն: 






















Չի ընդունվել: ՀՀ պետական բյուջեից համաֆինանսավորման չափի հաշվարկման աղյուսակում և նախագծանախահաշվային փաստաթղթերի փորձաքննության և եզրակացության տրամադրման ծառայությունների մատուցման ու տեխնիկական հսկողության ծառայությունների ձեռք բերման պետական գնման պայմանագրերում նշված ցուցանիշների միջև տարբերություններ չկան: Նախագծում փոփոխություն չի կատարվել:



Ընդունվել է: Նախագծին կից փաթեթում համապատասխան փաստաթղթերը լրացվել են:

